
					এই পাতাটির মুদ্রণ সংশোধন করা প্রয়োজন। 
९५T S१
স্তোত্র ।
হে পরমাত্মন! তুমি সৎ ও অসৎ, ব্যক্ত ও অব্যক্ত সকলের শাসনকর্তা। হে অনন্তদেব ! তুমি আদিপুরুষ এবং আমারদের আত্মার অন্তরাত্মা। তুমি এই বিশ্বের পরম নিধান, তুমি বিশ্বজ্ঞাতা, যে কোন বেদ্য ও আবেদ্য বস্তু তুমি সে সমুদয়ের জ্ঞাত৷ ৷ তুমি পরমধাম বিষ্ণুপদ এবং তোমাকর্তৃক এই বিশ্ব পরিব্যাপ্ত রহিয়াছে। বায়ু, মৃত্যু, অগ্নি, বরুণ, শশাঙ্ক ও দিবাপতির তুমি স্বষ্টিকর্তা ও শক্তিদাতা। তোমা হইতে সৰ্ব্বভূত ও সর্বপ্রাণী স্ব স্ব শক্তি লাভ করিয়াছে। তোমার অনন্ত সামর্থ্য ও অপরিমিত পরাক্রম ; তুমি জগতের অন্তৰ্ব্বাহ্যে ব্যাপ্ত রহিয়াছ। হে অনুপমপ্রভাব ! তুমি এই চরাচর লোকের পিতা, পূজ্য, গুরু ও গুরু অপেক্ষাও গুরুতর। অতএব ত্রিভুবন মধ্যে তোমার তুল্য কেহ নাই । তুমি জগতের চক্ষুস্বরূপ, তুমি সমস্ত আত্মার পরমাত্মা, তুমি ভূত-নিচয়ের উৎপত্তি-স্থান, এবং তুমিই সমুদয় ক্রিয়ানিষ্ঠগণের আচার-প্রেরয়িতা । তুমি অখিলজ্ঞানীদিগের গতি, তুমিই যোগীগণের পরম আশ্রয়, তুমি মোক্ষাভিলাষীদিগের অনাবৃত মুক্তিদ্বার এবং তুমিই সমস্ত লোক ধারণ করিয়া থাক। তোমা হইতে সমস্ত লোক প্রকাশ পায়। তোমা হইতে এই জগৎ শুদ্ধতা লাভ করে এবং তুমিই এই সমস্ত জগৎকে

		 এই পাতা শেষ সম্পাদিত হয়েছে ১৩:২৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

